 Տ Ե Ղ Ե Կ Ա Ն Ք
	Առարկութան,
առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն
	Առաջարկում ենք Նախագծի նախաբանը շարադրել հետևյալ խմբագրությամբ.

«Հիմք ընդունելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասը՝ Հայաստանի Հանրապետության կառավարությունը որոշում է.»:

Նախագծով առաջարկվում է ՀՀ 2021 թվականի պետական բյուջեով նախատեսված «Պետական աջակցություն սահմանամերձ համայնքներին» միջոցառման գծով հատկացված  800.0 մլն դրամ գումարը բաշխել այն մարզերի միջև (ՀՀ Արարատի, Գեղարքունիքի, Վայոց Ձորի  և Տավուշի մարզեր), որոնց համայնքներն ընդգրկված են ՀՀ կառավարության 18.12.2014թ. N 1444-Ն որոշմամբ փոխհատուցում ստացող համայնքների ցանկում (16 սահմանամերձ համայնքների 38 բնակավայրեր):
Ընդ որում վերոնշյալ բաշխումն իրականացվում է՝ հիմք ընդունելով բնակիչների կողմից օգտագործված բնական գազի, էլեկտրաէներգիայի, ոռոգման ջրի սակագնի մասնակի ու գույքահարկի և հողի հարկի փոխհատուցման նախորդ տարվա փաստացի ցուցանիշները (ՀՀ 2019թ. պետական բյուջեով նախատեսված 928.9 մլն դրամի դիմաց փաստացի կատարողականը կազմել է 731.3 մլն դրամ, իսկ 2020թ. պետական բյուջեով նախատեսված  800.0 մլն դիմաց՝ 754.2 մլն դրամ):

Միաժամանակ հարկ է նշել, որ 2020թ. սեպտեմբերի 27-ից Արցախի Հանրապետության դեմ սկսված պատերազմական գործողությունների հետևանքով ստեղծված իրավիճակից ելնելով՝ անհրաժեշտություն է առաջացել վերանայել ցանկը և ՀՀ կառավարության 12.02.2021թ. N184-Ն որոշմամբ (այսուհետ՝ Որոշում) պետական աջակցություն ստացող համայնքների ցանկում ընդգրկվել են ևս 39 բնակավայրեր (ընդամենը 23 համայնք կամ 77 բնակավայր): Արդյունքում վերոնշյալ միջոցառման շահառու են դարձել նաև ՀՀ Սյունիքի մարզի սահմանամերձ համայնքների բնակիչները: Ընդ որում Որոշումը նոր ավելացված համայնքների մասով տարածվում է 2021 թվականի փետրվարի 1-ից հետո սպառած բնական գազի և էլեկտրաէներգիայի, օգտագործած ոռոգման ջրի ծավալների սակագնի փոխհատուցմանն առնչվող հարաբերությունների վրա: Սակայն վերջինների ֆինանսավորման չափերի հարցը դեռևս գտնվում է քննարկման փուլում:

Բացի այդ ՀՀ աշխատանքի և սոցիալական հարցերի նախարարության կողմից շրջանառության մեջ է դրվել ՀՀ կառավարության որոշման նախագիծ, որով առաջարկվում է ՀՀ կառավարության 18.12.2014 թ. N1444-Ն որոշմամբ հաստատված ցանկում ընդգրկել ևս 4 բնակավայր:

Հետևաբար հաշվի առնելով վերոնշյալը, առաջարկում ենք միջոցառման գծով նախատեսված 800.0 մլն դրամ գումարի բաշխումը (հաշվի առնել փաստացի կատարողականը) իրականացնել 2021թ. առաջիկա որևէ ժամանակահատվածի համար (օրինակ 9 ամիս կամ 10 ամիս)՝ ընդգրկելով նաև նոր ավելացված համայնքները, իսկ հետագա գումարի պահանջին անդրադառնալ փաստացի արդյունքներից ելնելով:


	Ընդունվել և խմբագրվել է։
Նախագիծը խմբագրվել է և բաշխվել է միայն 2020 թվականի փաստացի ծախսը։ Հարկ ենք համարում նշել, որ բնակավայրերի ցանկի փոփոխության վերաբերյալ նախագիծը դեռևս քննարկման փուլում է և չի կարող հստակ գումար սահմանվել, եթե ցանկը դեռևս հստակեցված չի։ Միաժամանակ անհրաժեշտ է վճարել նաև ցանկում նախկինում ընդգրկված 38 բնակավայրերի բնակիչների սպառած էլեկտրաէներգիայի, գազի  վարձավճարները՝ անջատումներից խուսափելու համար։


